
Internet: ispit za iman, odgoj |
razum

Muhammed b. Ibrahim el-Hamed
Ovo djelo nam daje veoma korisne smjernice za kori§¢enje interneta
kojih se treba pridrzavati svaki vjernik, kako bi ubirao korisne
plodove interneta, a klonio se njegovih opasnosti.

= 12. Opominjanje na loSe stvari

o Preispitivanje

Internet: Ispit za iman, odgoj I
razum

€ Jisindl s AN 5 ey el i iy

Uvod

% jme Allaha, Milostivog, Samilosnog

Zahvala pripada Allahu, I neka je salavat i selam na Allahova
poslanika, a zatim;

Ovo je nekoliko stranica koje govore o internetu, njegovom
pravilnom koriStenju i onome S§to se tice toga.

Govor o tome ¢e biti kroz sljedeca pitanja:

- Internet kao ispit.

- Stvari koje pomazu u uspjehu pri iskuSenjima
interneta:

1. Ispravno koristenje interneta.
2. Oprez od slijedenja Sejtanovih koraka
3. Odredivanje posebnog vremena i striktnih ciljeva.

4. Sagledavanje posljedica.

5. Izbjegavanje zavodljivih stvari.

6. Cuvanje pogleda.

7. Provjeravanje.

8. Opreznost pri iznoSenju stavova.

9. Umjerenost u prezentiranju.

10. Vaznost svijesti o Allahovom nadzoru.

11. Ucestvovanje u pruzanju onog sto je korisno i od pomo¢i.

12. Opominjanje na loSe stvari.

- Preispitivanije

Pa do tih pitanja, Allah nek nam je na pomo¢i, 1 na Njega se
oslanjamo.

Internet kao ispit

Internet predstavlja najvece dostignuce u svijetu informacija, te
pogodno tlo za provjeru imana, odgoja, pa i samog razuma.

Vrata dobra su na njemu Sirom otvorena, medutim i zlo je
predstavljeno na razne nacine, tako da je onaj koji koristi internet u
stanju da govori ono S$to Zeli, da pusti svoj pogled da gleda kamo zeli,
da mu ruka dohvata ono za ¢im Zudi; tako da nema nikog ko bi ga
kontrolisao, opomenuo, niti zaustavio kod odredene granice.

Pa ako se uzdigne i udostoji, pogleda u posljedice i imadne na umu
da ga njegov Gospodar nadgleda, a i meleki koji su zaduzeni da
svjedoce o njemu, bit e sretan i uspjeti, te preéi preko te poteskoce.

A ako bi zanemario svoju dusSu, poceo naginjati tamo gdje strast
naginje, te izostane kod njega djelovanje imana u praksi i osjecaj
bogobojaznosti, u tom slucaju bi bio na rubu toga da ostane u blatu
prezrenih, da mu se to razbije o glavu, te da mu nakon toga ne
preostaje niSta drugo do poniZenje, mrtvilo Cestitosti, izgubljenost i
bijeda.

Stvari koje pomazu u uspjehu pri
iskusSenjima interneta

Postoje stvari koje su pomo¢ u savladavanju iskusenja interneta i
njegovih propasti, od tih stvari su:

1. Ispravno korisStenje interneta

Na svakom razumnom je da koristi internet na najljepsi nacin i ne
treba da ima viSak samopouzdanja, te tako sebe dovede u iskusenje iz
kojega ¢e kasnije teSko moci da se izvuce.

Lijepo bi bilo da svaki onaj koji zeli da uzme ucesc¢a na internetu, da
prilozi komentar ili nesto slicno tome da prvo sagleda korist onog Sto
prilaze, da se pripazi da ne uznemirava vjernike 1 §iri nered medu
njima, da se suzdrzi govora rekla—kazala, da ne pobuduje tenzije i
sumnje, te ne bude uzrok huskanja jednih ljudi protiv drugih.

A ako bi Zelio neki govor da nadopuni ili odgovori na nesto, to treba
da bude zasnovano na znanju, pravednosti, milosti, odgoju i
uzviSenom nacinu izrazavanja.

Ako sudjeluje u ne¢emu onda neka to ¢ini pod svojim jasnim
imenom, medutim ako bi osjecao strah za sebe zbog navodenja
imena ili Zeli da mu djelo ostane iskrenije, onda neka se pripazi da ne
pise stvari koje nisu dozvoljene niti prilice, te neka se prisjeti svoga
stajanja pred Allahom na danu kada ce tajne na vidjelo izaci.

2. Oprez od slijedenja Sejtanovih stopa

Takode, onaj koji je obdaren razumom treba da se pripazi slijedenja
Sejtanovih stopa; jer on postavlja zamke sinovima Ademovim i ¢eka
ih na svim putevima; jer im je on neprijatelj koji ulaze sav trud nebi
li ih u zabludu odveo.

Gospodar nas, Slavljen i UzviSen neka je On, rekao je na vise mjesta
u Plemenitom Kur'anu: ...i ne slijedite Sejtanove stope, jer vam je on
neprijatelj o¢evidni.

Pa onaj koji razuma ima nema nikada povjerenje u svog neprijatelja,
ne baca se u Sake iskuSenjima, te nema viSak samopouzdanja bez
obzira do kojeg stepena doSao u razumu, vjeri ili znanju.

Stoga ga vidimo da ne prilazi iskuSenjima i1 ne izlaZe im se, a kada
ga zadesi kakvo iskusenje nade pomo¢ nad njim i osjeti Allahovu
blagost prema sebi.

A ako bi ima previse samopouzdanja i pohitao ka fitni — bio bi
prepusten samom sebi 1 uzdigla bi se od njega blagost.

Imamo primjer Jusufa, alejhisselam, nije se izlagao iskuSenju,
naprotiv ono je naslo njega. Uprkos tome nije se uzdao u svoj iman,
znanje, to $to je plemenita roda, nego je pobjegao od fitne, utjecao se
Allahu od zla fitne, 1 priznao da ako Allah ne otkloni spletke Zena od
njega, mogao bi posrnuti za njima i postati od neznalica.

Pa kada je njegovo stanje bilo ovako, zadesi ga blagost i nade pomo¢
u ovoj velikoj kusnji.

3. Odredivanje posebnog vremena i striktnih ciljeva

Ono Sto pomaze u nadvladavanju ovakvih iskuSenja jeste da covjek
sebi odredi posebno vrijeme i posao koji treba zavrsiti, te da sebi
postavi jasan cilj na osnovu kojeg ¢e raditi na internetu.

A ako bi se desilo da se prepusti razgledanju stranica, odlazeci sa
stranice na stranicu bez jasnog cilja 1 odredista, izgubit ¢e dragocjeno

vrijeme i nece se mnogo okoristiti, niti ¢e biti od koristiti.

4. Sagledavanije posljedica

Ono Sto pomaze u uspjehu od iskusenja interneta jeste i to da svako
pametan gleda u posljedice svojih postupaka, pokorava sam sebe i
kroti svoju dusu bogobojaznoséu.

Ibnul-Dzevzi, Allah mu se smilovao , je rekao: ,,Tako ti Allaha, o ti
kome je bogobojazno$c¢u ugled i ¢ast ukazana, veli¢inu njenu ne
prodaj za poniZenje grijeha, strpljiv budi nad Zedi strasti, ostavljajuci
ono za ¢im zudi$, pa makar presusio 1 uvehnuo., tj. makar te to
boljelo i1 gorio od Ceznje za tim.

Takode je rekao, Allah mu se smilovao: ,,% snazi savladavanja strasti
postoji uzitak koji je ve¢i od svakog uzitka; zar ne vidi$ da svaki onaj
kojeg je strast nadvladala bude ponizen; jer je pobijeden, za razliku
od onog koji strast svoju obuzda; on bude jak i ponosan jer je onaj
koji pobjeduje.*

5. Izbjegavanje zavodljivih stvari

Ovo se postize tako Sto se Covjek neée izlagati tim stvarima; klonuti
¢e se zavodljivih stranica, mjesta gdje se koristi razvratan govor ili
onaj govor koji pokrece i pobuduje strasti .

Klonit ¢e se bestidnih slika i primamljivih stvari; jer primjer dusa —
sa svim onim ¢emu su sklone od ¢eznji za strastima i onoga §to je
usadeno u njih od osjecaja koji prate strast tamo gdje ona naginje — je
kao primjer baruta, goriva i svih drugih materijala sklonih da planu u
vatru; jer ovi materijali 1 svi oni koji imaju te osobine kada se nadu
udaljeni od onoga s§to bi ih moglo zapaliti i rasplamsati ostaju
spokojni i mirni, bez straha od njihove opasnosti i obrnuto.

Pa tako je i sa duSama, koje ostaju mirne, spokojne i tihe; ali kada im
se priblizi ono S$to ih uznemiri, te pokrene u njima zudnju za onim §to
je loSe od onog sto se Cuje ili procita, od onoga $to se vidi ili
namiri$e, onda se uzburkaju, raspali se zlo u njima, pokrene

se njihova bolest i predu preko svake granice.

Ibn Hazm, Allah mu se smilovao, je rekao:

Ne kudi onog S$to izlaze sebe onom,

¢ime drugi u kusnji zadovoljan nije,

Ne prinosi ogrev blizu zara,

jer kad ga Cinis bit ¢e 1 dima.

| rekao je :

Ne daj dusi slijediti strasti,

1 kloni se izlaganja kusnyji,

Iblis je ziv i umro nije,
oC1 su vrata iskuSenjima.

Ebu Hattab Mahfuz ibn Ahmed el-Keluzani, Allah mu se smilovao,
je rekao:

Ko se iskuSenju priblizi a zatim tvrdi
da grijesan nije, dvolican u toj je stvari,
a vjera zabranjuje ono $to vodi

da musliman u ponor gurnut bude,

pa spasi se i odbaci glavobolju strasti,

nadati se je da ¢es zla njena posteden biti.

6. Cuvanie pogleda

Zato sto ruzne slike dodu do Covjeka ¢ak ako to 1 ne Zeli; pa ako
obori pogled udovoljit ¢e Gospodaru svom 1 biti mirna srca; jer je
oko ogledalo srca, a puStanje pogleda uzrokuje propast, dok njegovo
cuvanje dovodi do smirenosti; pa ako rob ¢uva pogled tada cuva i
svoje srce , strast i volju, a ako pusti pogled pustio je i svoje srce i
strast svoju. Gospodar nas$, Silni i UzviSeni, je rekao: Reci vjernicima
neka obore poglede svoje 1 neka ¢uvaju stidna mjesta svoja; to im je
najcistije, jer Allah, uistinu, zna ono §to oni rade.

Sejhul-islam Ion Tejmijje, Allah mu se smilovao, vezano za ovaj
ajet je rekao: ,,UzviSeni Allah je ucinio obaranje pogleda i Cuvanje
stidnog mjesta najja¢im dokazom cistoc¢e dusa. A Cistoc¢a dusa

obuhvata otklanjanje svih lo$ih stvari kao $to je razvrat, nepravda,
mnogobostvo, laz i dr.

7. Provjeravanije

Od obaveza na ¢ovjeku jeste da provjerava ono sto govori, Sto cuje ili
procita, 1 ono $to prenosi od govora. Ovim se oc€ituje ljudski razum,
ozbiljnost i njegov iman.

Kako to uciniti, a na internetu se pise izmijenjen govor, pise ko zeli i
Sta Zeli, a sve pod nepoznatim 1 izmisljenim imenima?

Na onome ko ima razuma je da sagleda ovu stvar; pa ako dopre do
njega neka vijest ili stvar provjerit ¢e njeno stanje, pa ako bi nakon
toga uvidio korist od njena Sirenja, te u tome bude podstrek na dobro
1 okupljanje oko njega onda ¢e je dalje Siriti i razglasiti, a ako bi
uvidio suprotno tome prikrio bi je i okrenuo se od nje.

A koliko li je samo nastalo zla i prestupa radi olakog shvatanja ove
stvari. Koliko 1i je samo ljudi koji isklju¢uju svoj razum i ophode se
prema onome $to se prenosi putem interneta kao da je objava kojoj
laZ ne prilazi ni sa koje strane.

Ali oni koji su razumni i razboriti provjeravaju informacije, i nisu
brzopleti ¢ak ni onda kada ¢uju vijest od osobe koja je poznata 1
pouzdana, a kamoli kada se radi o nekom ko je nepoznat ili
nepouzdan.

Tako da imamo jasnu zabranu da ¢ovjek prenosi sve ono §to Cuje.
Allahov poslanik, neka je na njega Allahov salavat i selam , je rekao:
,Dovoljno je ¢ovjeku lazi da pri¢a samo ono sto cuje.“[1]

Ovakvo ponasanje je obaveza posebno kada se radi o vremenu
smutnji 1 zabluda, stoga je duznost onom ko sebi zeli dobro, da se

pridrzava ovog odgoja; da bi se priblizio spokoju i udaljio od
pogreski.

Uzviseni Allah je rekao: A kada im dode nesto $to se odnosi na
sigurnost ili strah, oni to razglase. A da se oni time obrate Poslaniku
ili pretpostavljenim svojima, to bi zasigurno saznali od njih oni koji
to Zele znati. A da nije dobrote Allahove prema vama i milosti
Njegove, vi biste, osim nekolicine, Sejtana slijedili!

Uvazeni Sejh Abdurahman es-Sa’di, Allah mu se smilovao, U
komentaru ovog ajeta je rekao: ,,Ovo je Allahov odgoj Njegovih
robova kada su radili djela koja im ne priliCe, i porucuje im da bi
trebali, kada im dode neka vazna vijest, vezana za opStu korist, za
sigurnost i radost vjernika, ili za strah koji ih moze pogoditi — da to
provjere, da ne Zure u Sirenju te informacije, vec da to vrate
poslaniku i svojim pretpostavljenim: onima koji donose odluke,
imaju znanje, savjetnicima, posjeduju razum, stalozenost, koji
poznaju stvari 1 znaju §ta su to koristi ili suprotno.

Pa ako vide u Sirenju toga korist, podsticaj i radost za vjernike te
upozorenje na njihove neprijatelje, onda ¢e to uciniti, medutim ako bi
vidjeli da u tome nema koristi, ili pak da u tome ima koristi, ali
njegova Steta prevazilazi tu korist onda ga ne bi Sirili.

Zbog toga je rekao: To bi zasigurno saznali od njih oni koji to Zele
znati., Sto znaci da bi to spoznali svojim razumom, oStroumnoscu i
ispravnim znanjem.

% gvome imamo i dokaz za jedno pravilo iz odgoja koje glasi: Kada
se desi da se trazi odredena stvar, onda se to prepusta onome koji je
kompetentan i strucan za to, te se u tome ne daje prednost nikom
drugom, jer je on najblizi da ispravno postupi i bude sacuvan od
pogreski.

Takode nalazimo da je zabranjeno brzopleto i zurno Sirenje
informacija onda kada ih ¢ujemo, te da je obavezno razmisliti prije
nego nesto kazemo, te da izvagamo da li je ta stvar od koristi pa da je
¢ovjek ucini ili ne pa da odustane od nje.“[2]

Na drugom mjestu, Allah mu se smilovao, podsticuéi na
provjeravanje, vaganje i razmisljanje, je rekao: I ne zuri s Citanjem
Kur'ana prije nego Sto ti se objavljivanje njegovo ne zavrsi i reci:
’Gospodaru moj, Ti znanje moje prosiri.” (Ta-ha, 114.)

,»INa ovakav se nacin odgaja onaj koji trazi znanje, trebao bi
postepeno sticati znanje razmisljajuci o njemu, da ne poZuruje u
davanju suda o stvarima, te da ne bude samodopadljiv 1 da trazi od
Gospodara svog korisno znanje i olaksanje pri tome.*“[3]

| rekao je, Allah mu se smilovao: ,,Allahove rijeci: Zasto, ¢im ste
¢uli, nisu vjernici i vjernice jedni o drugima dobro pomislili i rekli:
’Ovo je zaista potvora oc€ita.” (En-Nur, 12.), su Njegova uputa
robovima da kada ¢uju pogrdan govor o svojoj bra¢i vjernicima
razmisle o svom imanu, svom vanjskom halu, i ne obaziru se na
govor onih koji grde, ve¢ da se vrate na osnovu i zanije€u sve ono
Sto joj proturjeci.*

Ibn Hibban, Allah mu se smilovao, je rekao: ,,Mensur ibn
Muhammed el-Kirizi mi je recitovao:

Blagost je najljepsa stvar koju slijediti mozes,
a glupavost najnesretnija stvar koja ¢ovjeka prati,
onaj ko dobro provjerava stvari, hvaljen do pobjede stiZe,

a ko blagos¢u kro¢i, iza sebe odbaci grijehe.*

8. Opreznost pri iznoSenju stavova

Ono §to prili¢i razumnom Covjeku jeste da ne pozuruje u iznoSenju
svog stava o svakoj stvari, te da ne govori o svemu $to zna, nego da
vodi racuna o koristi; tako da ne treba da daje svoje misljenje o
svakoj maloj ili velikoj stvari, 1 ne mora da prica o svakoj novoj
stvari; stoga sto mozda nije stvorio ispravnu sliku o toj stvari, ili je
mozda izvrSio pogreSnu pretpostavku i uzeo neispravan stav, a Arapi
su jo§ od davnina u narodnoj izreci rekli: ,,Greska je opskrba
brzopletih.*

Za razliku od toga, ako bi zastao i razmislio, to bi bilo blize zdravom
1 Cistom razmisljanju i sazrijevanju misljenja i blize je tome da takav
bude sacuvan od greske.

Arapi su pohvalno govorili o onom koji pomno razmatra stvari,
razmiSlja, sagleda stvari i s vana i iznutra, pa su rekli o njemu:
,Zaista je takav spretan i okretan.*

Naprotiv nije ni od mudrosti da covjek iznese svoj stav u svemu §to
poznaje, ¢ak ako je i razmislio o toj stvari i pogodio istinu; pa nije
svako misljenje za razglasiti, niti sve ono $to se zna za kazati.

Naprotiv mudrost nalaze da ¢ovjek sacuva svoje misljenje osim ako
to situacija zahtijeva, i1 proizilazi iz mudrosti 1 koristi, te da to ucini
savjetujuci se, posebno ako se radi o krupnim stvarima.

Odmjeri govor prije no zboris, jer

govornik ukazuje na razum ili mahanu.

Jedan od mudrih je rekao: ,,Zaista u pocetku govora je iskusenje koje

zadivljuje 1 zaCudujuca zurba; pa kada se um smiri, te po¢ne trezveno
razmiSljati i kada se duSa dovede u red — onda neka ponovo sagleda

stvari i neka radost njegova u dobrom djelu bude jednaka zalosti
njegovoj pri pogreski.«

Ibn Hibban, Allah mu se smilovao, je rekao: ,,Blag gotovo da je
nedostizan, kao $to onaj koji pozuruje nikada ne stigne, pa tako i onaj
koji presuti gotovo nikada da ne zazali, a onaj koji prozbori gotovo
nikada da se ne sacuva. Onaj koji pozuruje govori prije nego li
spozna stvari, odgovara na pitanja prije nego razumije, zahvaljuje mu
se prije nego ga provjerimo, a zatim bude pokuden nakon pohvale;
¢vrsto odluci prije nego i razmisli, a uradi prije nego li i odluci.

Onoga koji pozuruje stvari prati Zalost i napusta ga spokoj, a Arapi
su davali nadimak brzopletosti: ,,Majka Zalosti®.

Prenosi se lancem prenosilaca od Omera ibn Habiba da je rekao:
,Receno je: *Ne postoji onaj ko pozuruje da je uspio, niti srdit da je

sre¢an bio, niti dokolica koji neCemu jarko tezi, niti plemenit koji je
zavidan, niti gramziv koji je bogat, niti dosadnjakovi¢ koji prijatelje

13

mma.

Zbog toga sam pomno istrazio savjete mudrih, naro¢ito onda kada se
radilo o onome §to je opasna stvar. Mutenebbi je rekao:

Ispravan stav je prije hrabrosti hrabrih
To je prvo a ona je mjestu drugom

Pa ako se pri nekom razumnom nadu
uzdignut ¢e se iznad svake visine.

| rekao je:

Pri covjeku svaka hrabrost bogatstvo je

a nema je ravnoj onoj kod mudrog.

9. Umjerenost u prezentiranju

Ono $to prili¢i razumnom jeste da bude pravedan kada nesto izlaze,
da bude oprezan od pretjerivanja i uveliCavanja stvari, jer stvarnost
se gubi izmedu pretjerivanja i preuveliCavanja na jednoj strani, 1
umanjivanja i zanemarivanja na drugoj strani. Arapi su rekli u jednoj
od poslovica: ,,Najbolji od ljudi je onaj ko je umjeren.

10. Vaznost svijesti o0 Allahovom nadzoru

Od stvari koje su od najboljih savjetnika i vaiza za covjeka, te ono
$to mu pomaze da se okoristi od interneta, sacuva se njegova zla i
nedaca jeste svijest o nadziranju Allaha, Silnog i UzviSenog, i
Njegovom bdijenju, neka je Slavljen i Uzvisen.

Oc¢i moje ne vidjese ljepse od momka
koji se Allaha boji dok je u osami.

Zato je na razumnom da ovu ¢injenicu ima dobro na umu, te da se
uvijek prisjeti da ono $to je nama skriveno kod Allaha je javno, pa
kako onda prili¢i covjeku da Allaha, Silnog i UzviSenog, smatra za
najnebitnijeg od onih koji ga vide?! A najprece je da zna da onaj
koji sakrije tajnu Allah ga odjene njenom odje¢om, te da onaj koji
prikrije nesto Allah ga objelodani, svejedno bilo to dobro ili loSe; pa
nagrada je shodno vrsti djela, i (( onaj koji uradi lose s njim ¢e
‘nagraden’ biti )).

Pa preporucujem ti plemeniti brate ove dragocjene rijeci koje se
prenose od prijasnjih u¢enjaka o ovim stvarima, Allah im se
smilovao i bio s njima zadovoljan:

Ebu Hazim Seleme ibn Dinar, Allah mu se smilovao, je rekao: ,,Nece
rob popraviti svoj odnos prema Allahu, UzvisSenom a da Allah ne
popravi odnos izmedu njega i ljudi, niti ¢e pokvariti odnos prema
Allahu, UzviSenom a da Allah nece pokvariti odnos izmedu njega i
ljudi, pa dodvoriti se jednom je laksSe nego dodvoravanje svima; a
ako se dodvori$ Allahu sva e ti bi¢a naklonjena biti, a ako pak
upropastis ono $to je izmedu tebe i Allaha prezren ¢es biti kod svih
bica.*

Muatemer ibn Sulejman, Allah mu se smilovao, je rekao: ,,Zaista
covjek uradi tajno neki grijeh, pa osvane poniZen zbog toga.*

Ibn Dzevzi, allah mu se smilovao, je rekao: ,,Istrazivao sam dokaze o
Allahu, Slavljenom i UzviSenom, pa sam uvidio da ih je vise nego
zrna pijeska, a najcudniji od njih je: Da ¢ovjek prikrije nesto s ¢im
Allah nije zadovoljan, Silni i UzviSeni, pa ga Allah objelodani makar
nakon nekog vremena, Slavljen neka je On, pa se po¢ne pricati o
tome iako ljudi tome nisu bili svjedoci.

A mozda se ¢ak desi da takvog Allah stavi na iskuSenje 1 osramoti ga
pred ljudima, pa onda to bude odgovor na sve one grijehe koje je
skrivao; a to sve da bi ljudi spoznali da postoji Onaj Koji nagraduje i
za prestupe, te da protiv moci Njegove ne koriste zastori 1 skrivanje, 1
da kod Njega nijedno djelo ne bude izgubljeno.

Takode Covjek prikrije pokornost Allahu, pa se to ocrta na njemu, i
ljudi o tome pocnu pricati ¢ak i vise od stvarnosti, tako da o njemu ne
poznaju niti jedan grijeh, niti ga znaju osim po dobru; a sve to da bi
ljudi spoznali da postoji Gospodar koji nece zagubiti niti jedno djelo
onih koji se trude.

Zaista srca ljudi spoznaju stanje ¢ovjeka, zavole ga ili odbace, grde
ga ili hvale shodno odnosa izmedu njega i Allaha , UzviSenog, a On
mu je dovoljan u svakoj brizi i otklanja od njega svako zlo.

A nece Covjek popraviti ono sto je izmedu njega i ljudi ne osvrcuéi se
na Allaha a da nece ostvariti suprotan cilj, i umjesto hvale da mu
grdnjom uzvrac¢eno bude.*

Takode je rekao, Allah mu se smilovao: ,,Zaista u osamljivanju ima
uzitak koji ostavlja blistav trag. Koliko li je samo vjernika u Allaha,
Silnog 1 Uzvisenog, koji Ga postuju kada se osame s Njim, 1 ostave
ono za ¢im ¢eznu; iz opreza od kazne i zelje za Njegovom nagradom,
ili radi Njegovog velianja; pa sa tim postupkom budu kao onaj koji
je na zar stavio mirisljavo drvo, pa poc¢ne praviti ugodan dim kojeg
ljudi udiSu, a ni sami neznaju odakle dolazi.

Shodno trudu u odbacivanju prohtjeva povecéava se i ljubav prema
Njemu, ili shodno jacini izbjegavanja tog voljenog i ostavljenog djela
povecava se 1 miris, te se razlikuje kao Sto se razlikuju mirisi
medusobno.

Vidi$ ljudske oci kako se dive takvom ¢ovjeku, hvale ga jezicima, a
ni sami ne znajuéi zasto, niti su to u stanju da opisu; zbog samog
nepoznavanja stvarnosti toga.

A nekada se deSava da se ti mirisi osjete dugo nakon smrti, pa neki
budu spominjati po dobru jedno odredeno vrijeme a zatim nestane
spomen o njima, neki budu spominjati sto godina, a zatim se
zaboravi na njih, dok su neki poput znakova kojima spomen nikada
ne prestaje.

A suprotno tome onaj koji se previse boji stvorenja i ne postuje
osamljivanje sa Allahom, pa shodno tome u kojoj mjeri prkosi s
grijesima i shodno njihovom obimu u toj mjeri se §iri od njega
neugodan miris i srca ga preziru.

Pa ako koli¢ina njegovih prestupa bude manja toliko ¢e ga i ljudi
manje spominjati po dobru, i ostace samo poStovanje prema njemu.

Dok ako bi se povecali dovelo bi do Sutnje ljudi 0 njemu, pa niti bi
ga hvalili niti kudili.

Koliko li je samo onih koji su, kada se osame padali u provalije
nesrece, i na ovom i na buducem svijetu, zbog grijeha kojeg su ¢inili;
pa kao da mu se kaze: Ostaj s onim §to si zaradio, pa ostaje vjecno u
zabludi.

.......

Ebu Derda, Allah s njim bio zadovoljan, je rekao: ’Zaista se nekada
rob osami ¢ineci grijeh, pa Allah ubaci u srca vjernika prezir prema
njemu odakle se 1 ne nada.’

Pa dobro razmislite o ovome $to sam napisao, naucite ono §to sam
spomenuo, i ne zapostavite osamljivanje i tajne vase; jer su djela
zaista prema namjerama a nagrada je shodno veli€ini iskrenosti.*

Ibnul-Dzevzi, Allah mu se smilovao, je rekao: ,,Zaista shodno vasem
uvazavanju Allaha, Silnog i UzviSenog, i On ¢e vas uvazavati, te
shodno vasem veli¢anju Allahove mo¢ii1 Njegovom postivanju i on
¢e vas velicati 1 poStivati vaSe svetinje.

Tako mi Allaha, vidio sam onog koji je Zivot svoj potroSio u traZzenju
znanja dok nije ostario, zatim je presao granicu grijeha, pa je bio
ponizen kod stvorenja, tako mu nisu davali nikakvu vrijednost
uprkos njegovom obilnom znanju i veli¢ini truda kojem je uloZio.

A takode sam vidio onog ucenjaka koji je stalno osje¢ao da ga Allah,
Silni i UzviSeni, nadzire u mladosti iako je imao manjkavosti u
djelima, pa ga je Allah ucinio velikim u srcima dok se nisu vezala za
njega, i onda su ga opisivali s dobrom vec¢im 1 boljim nego li on i
posjeduje.

| vidio sam onog koji kada je na pravom putu to svi znaju, a ¢im
malo skrene sve ostavlja.

I da nije opSteg prikrivanja i sveobuhvatne milosti Plemenitog,
objelodanjeni bi bili svi ovi koje sam spomenuo, ali posto je u vecini
slucajeva to sve da bi se odgojili, te blagost prema njima iako ih
kaZznjava.

11. UcCestvovanje u pruzanju onog $to je korisno i od
pomodi

Pa kao $to je na muslimanu da bude oprezan od zla interneta, takode
prilici mu ili je obaveza na njemu da ne uskrati sebi od njegovog
dobra, narocito ako se radi o nekom ko ima odredeno znanje i stru¢an
je unecemu; takav ne smije sebi dozvoliti da njegova neaktivnost
bude iz razloga da ne zapadne u zabranjene stvari.

Naprotiv, na njemu je da doprinese u onome §to je korisno i bude od
pomo¢i, u zajednickim i ciljanim aktivnostima, korisnim

prijedlozima ili ukazivanju na Islamske stranice koje su povjerljive.

12. Opominjanje na loSe stvari

Na onome koji koristi internet je da ne potcijeni svoje mogucnosti u
osudivanju zla na internetu, a naravno sve to ¢e raditi shodno svojim
realnim moguénostima 1 stanju.

Preispitivanije

Na kraju brate moj plemeniti pred tobom je nekoliko stvari koje treba
da se upitas:

Zar ne osjecas — onda kada pregledas razvratne slike — tamninu u
svom srcu, slabost u tijelu, te da ti je Cestitost postala nepozeljna i da
imas$ zudnju za porocima?!

Zar ne osjecas — kada slusas necije vrijedanje, osluskujes ono Sto se
pric¢a o tom i tom — grubost u srcu, ruzno misljenje i pesimizam. Zar
ne osjecas — kada sate provodis$ na internetu bez neke koristi — tegobu
u prsima i neraspolozenje? Tako da nekada ne podnosi$ nikog oko
sebe, ¢ak nemas volje da odgovoris ni na telefonski poziv?

A nasuprot tome, zar ne osjecas raspoloZenje, prijateljstvo, srecu i
snagu onda kada radi$ dobro, okrenes pogled od zabranjenih stvari i
Allaha se boji§ onda kada si sam?!

Allaha molim — Njegovim lijepim imenima i UzviSenim svojstvima —
da od nas otkloni smutnje bili one javne ili skrivene, te da nas ucini
pokreta¢ima svakog dobra, odstranjiva¢ima svakog zla i

blagoslovljenima gdje god se nasli.

Zahvala pripada samo Allahu.

[1] Biljezi Muslim.
[2] Vidjeti: Tefsirus-Sa’di, 1/190.

[3] Vidjeti: Tefsirus-Sa’di, 1/514.



